
ICYMI :JOURNAL NEWS  میں گورنرHOCHUL  :یہ ہے وہ وجہ جسکی بناء پر )ہوکل( کا خصوصی اداریہ
  ہم آپ کی محنت سے کمائی ہوئی رقم آپ کی جیبوں میں واپس ڈال رہے ہیں

  
  

)کیتھی ہوکل( کی جانب سے ایک خصوصی اداریہ شائع کیا ہے   Kathy Hochulنے گورنر  Journal Newsآج، 
جو نیو یارک میں اخراجاتِ زندگی سے نمٹنے کے لیے ان کے دیرینہ عزم کے بارے میں ہے، جس میں ہڈسن وادی 

 Inflationملین نیا یارک باسیوں کو مہنگائی کے ری فنڈ )  8.6شہریوں اور مجموعی طور پر  986,000کے 
Refund اس خصوصی اداریے کا متن آن لائن ( کے چیکس بھیجنے کے حوالے سے ان کی نئی تجویز بھی شامل ہے۔

  اور ذیل میں بھی درج ہے: یہاں بھی دیکھا جا سکتا ہے
  

COVID  کی وبا کے بعد سے افراط زر نے وادی ہڈسن اور نیو یارک ریاست کے باقی حصوں میں خاندانوں کی
آمدنی کو تقریباً ہڑپ ہی کر لیا ہے۔ صرف گزشتہ چار سالوں میں، ایک درجن انڈوں جیسی بنیادی چیز کی قیمت قومی  

یادہ ہو گئی ہے، ہیمبرگر کی قیمت تقریباً دو سطح پر دوگنا سے زیادہ ہو چکی ہے۔ دودھ کی قیمت فی گیلن ایک ڈالر ز
  ڈالر فی پاؤنڈ بڑھ چکی ہے، اور ڈائپرز کی قیمت سات ڈالر فی پیک بڑھ گئی ہے۔

  
پفکیپسی، کنگسٹن اور نیوبرگ جیسے قصبوں میں رہنے والے خاندانوں کے لئے، جہاں گھریلو بجٹ پہلے ہی بہت  

مشکل تھا، بنیادی ضروریات کی اشیاء کی آسمان کو چھونے والی قیمتوں نے انکی میزوں پر کھانا رکھنا تک انتہائی  
جیسے نیو یارک میں رہنے والے بہت سے دوسرے  اور انہی  —مشکل بنا دیا ہے۔ ہڈسن ویلی کے بہت سے باشندے 

اب بھی اس مہنگائی کی کاٹ محسوس کر رہے ہیں۔ وہ خوب جانتے ہیں کہ ہر ڈالر اہم ہوتا ہے، اور انکی اس   —افراد 
پریشانی میں تیزی سے اضافہ ہوتا جا رہا ہے، خاص طور سے چھوٹے بچوں والے خاندانوں یا مقررہ آمدنی والے 

  ے لیے۔بزرگ شہریوں ک

  

میں فطری طور پر اس مشکل کو سمجھتی ہوں۔ میں نے فیکٹری میں کام کرنے والے اپنے دادا اور دادی کو بڑھاپے  
میں اپنی محدود آمدنی کی وجہ سے بچت میں مشکلات اٹھاتے دیکھا تھا۔ میں نے اپنی والدہ کو ہر ایک ڈالر بچانے کے  

ت کے کھانے میں فرائیڈ اسپام سینڈوچ پیش کرتے ہوئے، آٹھ  لیے ہمیں استعمال شدہ کپڑے خرید کر دیتے ہوئے اور را
افراد پر مشتمل خاندان کی پرورش کرتے ہوئے دیکھا تھا۔ جب میرا اپنا خاندان بننا شروع ہو رہا تھا، تو مجھے اپنی  

  ملازمت چھوڑنی پڑی تھی کیونکہ ہمیں سستی نگہداشتِ اطفال نہیں مل رہی تھی۔
  

میں رعایتی گروسری اسٹورز سے خریداری کیا کرتی تھی اور ان دنوں کا خواب دیکھتی تھی جب ہمیں فارمولا دودھ 
  اور ڈائپرز کے لیے ادائیگی نہیں کرنی پڑے گی۔

  
اسی تجربے کی وجہ سے، تین سال قبل جب سے میں نے گورنر کا عہدہ سنبھالا تھا، اس وقت سے اخراجات کی  

گنجائش کے بحران سے نمٹنا میری اوّلین ترجیح رہی ہے۔ اور یہی ایک اور وجہ بھی ہے، کہ جب میں اگلے ماہ البانی  
بلین واپس  3اضافی سیلز ٹیکس ریونیو میں سے $ ن کومیں اپنا نیا ریاستی بجٹ پیش کروں گی تو اس میں ٹیکس دہندگا

  والا ایک تاریخی نیا ڈائریکٹو بھی شامل کروں گی۔ کرنے
  

https://gcc02.safelinks.protection.outlook.com/?url=https%3A%2F%2Fwww.lohud.com%2Fstory%2Fopinion%2F2024%2F12%2F18%2Fhochul-inflation-refund-plan-opinion%2F77046956007%2F&data=05%7C02%7CRicardo.Pelaez%40otda.ny.gov%7C83eb8de2c5224e0709d508dd1f8e50c3%7Cf46cb8ea79004d108ceb80e8c1c81ee7%7C0%7C0%7C638701418285527735%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=COgs4dAf0B4sdn53afzjYgQjKqbLO3Hh69KlJSaMcSA%3D&reserved=0
https://gcc02.safelinks.protection.outlook.com/?url=https%3A%2F%2Fwww.lohud.com%2Fstory%2Fopinion%2F2024%2F12%2F18%2Fhochul-inflation-refund-plan-opinion%2F77046956007%2F&data=05%7C02%7CRicardo.Pelaez%40otda.ny.gov%7C83eb8de2c5224e0709d508dd1f8e50c3%7Cf46cb8ea79004d108ceb80e8c1c81ee7%7C0%7C0%7C638701418285527735%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=COgs4dAf0B4sdn53afzjYgQjKqbLO3Hh69KlJSaMcSA%3D&reserved=0
https://gcc02.safelinks.protection.outlook.com/?url=https%3A%2F%2Fwww.lohud.com%2Fstory%2Fnews%2Fny-news%2F2024%2F12%2F11%2Fhochuls-3b-inflation-refund-check-plan-called-cynical-ploy-by-some-checks-empire-center%2F76893450007%2F&data=05%7C02%7CRicardo.Pelaez%40otda.ny.gov%7C83eb8de2c5224e0709d508dd1f8e50c3%7Cf46cb8ea79004d108ceb80e8c1c81ee7%7C0%7C0%7C638701418285548982%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=VS7DyxaprPTOVzqHCmDr%2BNwWtYZTChVlOPkXKuVa8Vc%3D&reserved=0
https://gcc02.safelinks.protection.outlook.com/?url=https%3A%2F%2Fwww.lohud.com%2Fstory%2Fnews%2Fny-news%2F2024%2F12%2F11%2Fhochuls-3b-inflation-refund-check-plan-called-cynical-ploy-by-some-checks-empire-center%2F76893450007%2F&data=05%7C02%7CRicardo.Pelaez%40otda.ny.gov%7C83eb8de2c5224e0709d508dd1f8e50c3%7Cf46cb8ea79004d108ceb80e8c1c81ee7%7C0%7C0%7C638701418285548982%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=VS7DyxaprPTOVzqHCmDr%2BNwWtYZTChVlOPkXKuVa8Vc%3D&reserved=0


$ سے کم  150,000میرے مجوزہ افراطِ زر ری فنڈ منصوبے کے تحت، اگر آپ سنگل ہیں اور آپ کی سالانہ آمدنی 
$ کا ایک چیک ملے گا۔ ایسے میاں بیوی جو مشترکہ طور پر فائل  300ہے، تو اگلے سال کے آخر میں آپ کو 

  چیک ملے گا۔ $ کا ایک500$ سے کم کماتے ہیں، انہیں 300,000کرواتے ہیں اور سالانہ 
  

  Galleriaیہ پیسے آپکے لئے ہیں تاکہ آپ ان سے کنگسٹن کی کسان مارکیٹ میں گروسری خریدیں، مڈل ٹاؤن کے  
میں کپڑے خریدیں، یا سردیوں کے لیے تیل گرم رکھ سکیں۔ یہ آپ کا پیسہ ہے تاکہ اپ اپنا کرایہ یا دیگر بل ادا کر 

  سکیں، یا جہاں آپکی مرضی ہو اسے خرچ کریں۔
  

ہمارے لیے یہ کرنا اس لیے ممکن ہوا ہے کیونکہ بلند افراط زر کی وجہ سے ریاست نے سیلز ٹیکس کی مد میں جو  
رقم جمع کی، وہ بڑھ گئی ہے۔ ذاتی طور پر، میں نہیں سمجھتی کہ یہ اضافی آمدنی ریاست کی جانب سے خرچ کی  

ف اور صرف ایک جگہ جانا چاہیئے: یعنی واپس جانی چاہیئے۔ آخرکار، یہ آپ کا پیسہ ہے۔ اس کی بجائے، اسے صر
  آپ کی جیب میں۔

  
ملین گھرانوں کو فائدہ پہنچ سکتا ہے اور نیو یارک کے متوسط طبقے کے شہریوں کے لیے حقیقت   8.6اس اقدام سے 

میں فرق پیدا کیا جا سکتا ہے۔ اس سے گروسریز، فارمولا یا ڈائپرز جیسی چیزوں کی ادائیگی میں ایک نوجوان خاندان  
یہ دینے میں ایک نوجوان فرد کو مدد مل سکتی ہے۔ یا اس  کو مدد مل سکتی ہے۔ اس سے طالب علم کے قرضوں یا کرا 

سے دوا کے پیسے پورے کرنے اور سردیوں میں ہیٹنگ سے نبرد آزما ہوتے ہوئے کسی بزرگ شہری کو مدد مل 
  سکتی ہے۔

  

  میں آگے اور کیا آ رہا ہے؟ 2025
  کے افورڈیبلیٹی ایجنڈا کی صرف شروعات ہے۔ 2025اور یہ نیو یارک کے لیے میرے 

  
یہ افتتاحی افراط زر ری فنڈ ایسے اقدامات پر مبنی ہو گا جو نیو یارک کے خاندانوں کو تحفظ فراہم کرنے اور اس 
  ریاست کو رہنے اور خاندان کی پرورش کے لیے مزید حسبِ استطاعت بنانے کے لیے ہم پہلے ہی اٹھا چکے ہیں۔

  
اپنا منصب سنبھالنے کے پہلے دن سے ہی، ہم نے متوسط طبقے کے لیے ٹیکس میں کٹوتی میں اضافہ کیا ہے، پراپرٹی  
ٹیکس کم کیے ہیں، کرایوں میں کمی کے لیے رہائشی رسد کی فراہمی میں اضافہ کیا ہے، اور ٹیوشن امداد بڑھائی ہے،  

مل کی گئی ہے۔ میری انتظامیہ نے نگہداشتِ اطفال کی معاونت  جس میں پہلی بار، جُزوقتی طلبہ کے لیے بھی امداد شا
  $ فی ہفتہ تک ادا کرنا پڑے۔15میں بھی نمایاں اضافہ کیا ہے، تاکہ اہل خاندانوں کو صرف 

  
ہم نے کم از کم اجرت میں اضافہ کیا ہے اور اسے افراط زر کے مطابق منسلک کیا ہے، اور اس سال ملک میں پہلی  

بار بامعاوضہ قبل از پیدائش رخصت متعارف کروائی گئی ہے، تاکہ کام کرنے والی مائیں ڈاکٹر کے پاس جائیں تو اپنی  
میں مدد کر رہے ہیں اور اسکول واپسی کی خریداری کے لیے  آمدنی سے محروم نہ ہوں۔ ہم یوٹیلیٹی بلز کی ادائیگی

خاندانوں کو مالی معاونت فراہم کر چکے ہیں۔ اس موسم گرما میں، ہم نے والدین کو خوراک کے لیے براہ راست فنڈز  
  ملین مزید بچوں کو کھانا فراہم کرنے میں مدد کی ہے۔  2فراہم کرتے ہوئے بھوک کے شکار تقریباً 

  
اخراجات کی گنجائش بڑھانے پر میری یہ توجہ کوئی نئی بات نہیں ہے۔ میں ہر روز ایک ہی بات کے بارے میں  

سوچتے ہوئے بیدار ہوتی ہوں: میں نیو یارک کے بچوں اور خاندانوں کے لیے کیسے لڑ سکتی ہوں؟ میں آپ کی جیبوں  
  میں پیسے واپس کیسے ڈال سکتی ہوں؟

  
اس لئے نہیں چھوڑنا چاہیے کہ وہ   —یا ہماری اس عظیم ریاست کو  —کسی بھی شخص کو ہماری ہڈسن ویلی کو 

یہاں رہنے کے خرچے پورے نہ کر سکتا ہو۔ میں سمجھتی ہوں کہ نیو یارک وہ جگہ ہونی چاہیئے جہاں لوگ صرف 
  گزارا ہی نہ کریں، بلکہ ترقی کر سکیں۔

  
  تو جان لیں کہ آپ اور آپ کے خاندان کے لیے میں نے جدوجہد کرنا کبھی نہیں چھوڑا، اور نہ ہی کبھی چھوڑوں گی۔

